
Uit die kantoor

Dit was vir ons 'n groot eer en voorreg om Duane Vermeulen verlede week by ons te kon
verwelkom. Duane het 'n bietjie met ons leerders kom gesels en foto’s saam met hulle
geneem. Hy het 'n groot Dallers-verwelkoming gekry van ons leerders en hy sé dat dit baie
"special" was. Dankie vir die tydjie wat jy kon afstaan vir ons leerders en sterkte met die
volgende hoofstuk van jou lewe.

Vredendal’s Got Talent

Vredendal's Got Talent het weer ons leerders se talent ten toon gestel. Dit was 'n genotvolle
aand waarin elke leerder hul beste gegee het en die gehoor vermaak het.

Die wenners van die aand is as volg:

San-Mari Turner met 'n sangsolo, Minke Cronje met 'n danssolo, Tequila Boys met hul crazy
item en Somila Landu in die dramakategorie. Gail Ouamba het demo-opnames in Johan van
der Merwe se studio gewen.

Mag die wéreld se verhoé ook julle talente raaksien!

Sport

Op Saterdag, 27 Mei het ons rugby- en netbalspanne na Clanwilliam gereis om teen Augsburg
Landbougimnasium te speel. Die netbal het uitstekend gevaar en al hulle wedstryde gewen.
Die eerste netbalspan het hulle goed van hulle taak gekwyt om met Augsburg af te reken. Dit
was 'n kop-aan-kop wedstryd, maar toe moes Augsburg die knie buig teen ons dogters in die
vierde kwart.




Ten spyte van die een wedstryd wat gelykop gespeel is, het al ons rugbyspanne ook as
wenners van die veld afgestap. As daar een wedstryd is wat ons moet uitsonder, is dit die
eerstespanwedstryd. Ons seuns het gesukkel om hulle momentum te vind in die eerste helfte
en het toegelaat dat Augsburg punte teen ons aanteken. Die seuns het met 'n ander veggees
die tweede helfte ingegaan en gewys wat 'n "never die attitude" is en geveg tot die einde en
die wedstryd gewen. Ons is baie trots op al ons leerders se mooi Dallergees op en van die
veld.

Die uitslae is as volg:
NETBAL

o/14A: 24-7
0/14B: 11-4
o/15A: 24-19
0/15B: 13-8
o/16A: 22-17
0/16B: 22-10
0/16C: 5-2
0/19A: 30-22
0/19B: 20-14
0/19C: 13-1
0/19D: 9-0

RUGBY

0/15A: 19-0

0/15B: 12-12
o/16A:7

3

22

0/19A: 24-

Baie geluk aan al ons spanne.




Rugby

Baie geluk aan Waylin Warne wat gekies is vir die 0/15 Wes-Kaap DCAS-span. Hy en Steph
Truter was gekies vir die o/15-Bolandspan wat op 20 Mei teen SWD en WP gespeel het. Uit
die drie spanne het hulle een Wes-Kaap span gekies waar Waylin plek gekry het. Ons is baie
trots op hom en wens hom alle voorspoed toe vir wat nog kom. Well done, Waylin. Daller
Trots.

